
 
 
 
 
 

ᐱᕙᓪᓕᐊᔪᑦ ᑐᓴᕋᑦᓴᑦ 
 

 

 

ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᓄᓇᓕᖕᓂ ᑐᓴᕆᐊᕐᕕᖃᕐᓂᐊᖅᑐᑦ ᓴᖅᑭᖅᑕᐅᒍᒪᔪᒧᑦ ᐃᓅᖃᑎᒌᑦ 

ᐃᖅᑲᖅᑐᐃᕕᒃᑯᑦ ᐱᖁᑎᖏᓐᓂᒃ ᐊᖅᓵᖅᑕᐅᔾᔪᑎᒥᒃ ᒪᓕᒐᕐᒥᒃ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 22, 2015) – ᓄᓇᕗᒻᒥ ᒐᕙᒪᖓ ᑐᒃᓯᕋᖅᑐᑦ ᓄᓇᕗᒻᒨᖓᔪᓂᑦ ᐃᓅᖃᑎᒌᑦ 

ᐃᖅᑲᖅᑐᐃᕕᒃᑯᑦ ᐱᖁᑎᖏᓐᓂᒃ ᐊᖅᓵᖅᑕᐅᔾᔪᑎᒥᒃ ᒪᓕᒐᕐᒥ, ᐱᕕᖃᖅᑎᑦᑎᓇᔭᖅᑐᖅ ᒐᕙᒪᒃᑯᓐᓂ ᐊᖅᓵᖅᓯᓗᑎᒃ 

ᐃᖅᑲᖅᑐᐃᕕᒃᑯᑦ ᑎᓕᔭᐅᔾᔪᑎᒥᒃ ᐊᖅᓵᖅᓯᓂᕐᒥᑦ ᓇᖕᒥᓂᕆᔭᐅᔪᒥᒃ ᓇᓕᐅᒃᑰᑐᐃᓐᓇᖅᑐᒥᒃ “ᖃᑭᒍᑎᒥᓂᕐᓂᒃ” 

“ᐱᕋᔭᔾᔪᑎᖏᓐᓂᒃ” ᐱᕋᔭᖕᓂᒃᑯᑦ ᖃᓄᐃᓕᐅᕈᑎᒃᑯᑦ, ᓲᕐᓗ, ᒐᕙᒪᒃᑯᑦ ᑎᒍᓯᔪᓐᓇᕐᓗᑎᒃ ᑮᓇᐅᔭᓂᒃ ᐱᔭᐅᔪᓂᒃ 

ᐱᕋᔭᖕᓂᒃᑯᑦ ᐃᒥᐊᓗᖕᓂᑦ ᓱᐴᖅᑐᒐᕐᓂᒃᓗ ᓂᐅᕕᐊᒃᓴᖃᖅᑐᓂᑦ, ᐃᖏᕐᕋᔾᔪᑎᓂᒃᓗ ᐊᓯᖏᓐᓂᒃᓘᓐᓃᑦ ᐱᖁᑎᓂᑦ 

ᐊᑐᖅᑕᐅᔪᓂᒃ ᐃᒥᐊᓗᖕᓂᑦ ᓂᐅᕕᐊᒃᓴᖃᖅᑐᓄᑦ, ᑎᒃᓕᒃᑐᓄᑦ, ᐊᔾᔨᕐᓚᖏᓐᓄᓪᓘᓐᓃᑦ ᐱᕋᔭᒃᑐᓄᑦ 

ᖃᓄᐃᓕᐅᕈᑎᓄᑦ.  

 

“ᓄᓇᕗᒻᒥᐅᑦ ᐃᓅᓂᖃᕆᐊᖃᕐᖓᑕ ᓴᙱᓗᑎᒃ, ᓴᐱᓕᖅᑕᐃᓕᓗᑎᒃ ᓄᓇᓕᖏᑦ ᖃᓄᐃᙱᑦᑎᐊᕐᓗᑎᒃᓗ ᐃᓚᒌᑦ,” 

ᐅᖃᖅᓯᒪᔪᖅ ᒥᓂᔅᑕ ᐹᓪ ᐅᑲᓕᒃ. “ᓄᓇᕗᒻᒥᐅᑦ ᐃᓱᓕᑎᑦᑎᑦᑎᐊᕈᒪᖕᒪᑕ ᐱᑦᑎᐊᙱᓐᓂᕐᓂᑦ ᑎᒃᓕᖕᓂᒃᑯᑦ 

ᐃᒥᐊᓗᖕᓂᒃᓗ ᓂᐅᕕᐊᒃᓴᖃᕐᓂᒃᑯᑦ. ᑖᓐᓇ ᑐᒃᓯᕋᖅᑕᖅ ᒪᓕᒐᖅ ᐱᓕᕆᔾᔪᑎᒃᓴᐅᔪᖅ ᑮᓇᐅᔭᓕᕆᓂᕐᒧᑦ 

ᑲᔪᖏᖅᓴᐃᔾᔪᑎᓄᑦ ᖃᓄᑐᐃᓐᓇᖅ ᐱᕋᔭᖕᓂᒃᑯᑦ ᖃᓄᐃᓕᐅᕈᑎᓄᑦ.”  

 

ᐅᑭᐊᒃᓵᖓᓂ 2015, ᒪᓕᒐᓕᕆᔨᒃᑯᑦ ᐱᒋᐊᕐᓂᐊᖅᑐᑦ ᑐᓴᕆᐊᕐᕕᖃᖃᑦᑕᕐᓗᑎᒃ ᐅᑯᓇᓂ ᓄᓇᓕᖕᓂ:  

 

ᑲᖏᕐᖠᓂᕐᒥ ᓯᑎᐱᕆ 28−ᒥ, ᓄᓇᕗᑦ ᓯᓚᑦᑐᖅᓴᕐᕕᖓᓂ 7 ᐅᓐᓄᒃᑯᑦ. 

ᖃᒪᓂᑦᑐᐊᕐᒥ ᓯᑎᐱᕆ 29−ᒥ, ᓯᐊᕐᕆᔮᕐᕕᖕᒥ 7 ᐅᓐᓄᒃᑯᑦ. 

ᐃᖃᓗᒃᑑᑦᓯᐊᒥ ᐅᑐᐱᕆ 2−ᒥ, ᐃᓐᓇᒃᑯᕕᖕᒥ 7 ᐅᓐᓄᒃᑯᑦ. 

 

ᑐᕌᒐᕆᔭᖓᑦ ᑖᒃᑯᐊ ᓄᓇᓖᑦ ᑲᑎᒪᑎᑕᐅᓗᑎᒃ ᒪᕐᕈᐃᓕᖓᔪᖅ: ᓯᕗᓪᓕᖅ, ᑐᓴᖅᑎᓪᓗᒋᑦ ᑭᒃᑯᑐᐃᓐᓇᑦ ᓄᑖᒥᒃ 

ᑐᒃᓯᕋᖅᑕᒥᑦ ᒪᓕᒐᕐᒥ, ᐱᖃᑖᓗ, ᐱᓗᑎᒃ ᐱᒻᒪᕆᐅᔪᓂᒃ ᐅᖃᐅᓯᒃᓴᓂᑦ ᖃᓄᖅ ᒪᓕᒐᖅ ᐊᑲᐅᓛᒃᑯᑦ 

ᐊᑐᖅᑕᐅᔪᓐᓇᕐᒪᖔᑦ ᐱᔭᕆᐊᖃᖅᑕᖏᓐᓄᑦ ᓄᓇᕗᒻᒥᐅᑦ.  

 

ᑐᓴᕆᐊᕐᕕᖃᒃᑲᓐᓂᓛᖅᑐᑦ ᐊᓯᖏᓐᓂ ᓄᓇᓕᖕᓂ ᓯᕗᓂᑦᑎᓐᓂ ᐅᓪᓗᓂᑦ. ᓴᖅᑭᔮᖅᑎᑕᐅᖃᑦᑕᓛᖅᑐᑦ 

ᖃᖓᒃᑰᓛᕐᒪᖔᑕ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2015-09 NR29 

 

 
  

 

 
ᐱᕙᓪᓕᐊᔪᓄᑦ ᑐᓴᕆᐊᕐᕕᒃᓴᖅ: 

ᓯᑏᕙᓐ ᓵᑖᒃ 

ᐊᑐᐊᒐᓄᑦ ᑲᑎᒪᔨ 

ᒪᓕᒐᓕᕆᔨᒃᑯᑦ 

867-975-6158 
SShaddock@gov.nu.ca 

